
Oqaluuserisassat pillugit nassuiaat. 

(Inatsisartut Siulittaasuata tullia siulleq) 

 

Ilaqutariinnermut Inatsisinillu Atuutsitsinermut Naalakkersuisoq ullaap tungaa qinnuteqarpoq 

oqaluuserisassani imm. 135-ip ullumi ataatsimiinnermiit marlunngornermut marsip ulluisa 

25-iannut 2014 kinguartinneqarnissaanik. Atortussani agguaanneqarsimasuni kukkuneqarnera 

taamatut qinnuteqarnermut tunngaviuvoq. Immikkoortup qulequtaraa:   

 

Kalaallit Nunaanni eqqartuussisarnermut inatsisip allanngortinneqarnera pillugu 

Kalaallit Nunaanni inatsisip atuutsinneqalernernissaanut Namminersorlutik 

Oqartussat oqaaseqaataat pillugu Inatsisartut aalajangiiffigisassaattut siunnersuut. 

(Eqqartuussiviit il.il. suliniuteqarfigineqarnerulernissaat)  

 

Siulittaasoqarfiup qinnuteqaat akueraa. Taamaalilluni imm. 135 ullumi ataatsimiinnermi 

oqaluuserineqassanngilaq.  

 

Suleriaatsitsinni § 4, imm. 1 naapertorlugu oqaluuserisassat pillugit nassuiaat 

isumaqatigiinniutigineqarneq ajorpoq, taamaattumillu oqaluuserissat pillugit 

naammagittaalliutit siulittaasoqarfimmut allakkatigut saaffiginnissutigineqartariaqarlutik. 

 

Taamaalilluni ullormut oqaluuserisassavut akuerineqartutut isigineqarput. 

 

 

Taasisarnerit pillugit isumaqatigiissuteqarsimasut eqqarsaatigalugit 

Randi Broberg, Partii Inuit, aamma Knud Kristiansen, Atassut, taamatullu aamma  

Mimi Karlsen, Inuit Ataqatigiit, aamma Lars-Emil Johansen, Siumut, piffissamut marsip 

ulluisa 18-ianniit 20-at ilanngullugu, kiisalu  

Naaja Nathanielsen, Inuit Ataqatigiit, aamma Evelyn Frederiksen, Siumut, aamma 

Karl Kristian Kruse, Siumut aamma Juliane Henningsen, Inuit Ataqatigiit, ullumi 

ataatsimiinneq eqqarsaatigalugu isumaqatigiissuteqarsimapput. 


